
KALABASA 

Ang kalabasa (Cucurbita  maxima L.)  ay 

kadalasang itinatanim sa bakuran ng bahay at 

komersyal na lugar dahil sa prutas, talbos, 

bulaklak, at buto nito.  Sa ibang lugar, 

karaniwang ginagawa ang pagtatanim ng 

kalabasa sa pagitan ng mga tanim gaya ng mais, 

tubo, at niyog.  

Para sa mas masaganang ani, magtanim sa mga 

buwan ng Oktubre hanggang Disyembre sa 

mababang lugar at Mayo hanggang Hulyo 

naman sa matataas na lugar.  

Lupa at Klimang Pagtataniman 

Mainam na taniman ang lupang sandy loam na may 

magandang daluyan ng tubig. Ang asim (pH) nito ay 

kailangang 5.5 hanggang 6.5.  

Pagpili ng Binhi 

Mamili ng binhi na mataas umani, matibay sa sakit at 

peste, hindi namimili ng panahon, angkop sa 

kundisyon ng klima, at hinahanap ng mamimili. 

Pagtatanim 

Maglagay ng 2 hanggang 

3 buto sa bawat butas. 

Alisin ang tanim na hindi 

maganda ang pagkatubo 

at mag-iwan lamang ng 2 

tanim sa bawat butas 

kapag tumubo na ang 

unang dahon nito. 

Pagpapataba 

Ang uri at dami ng pataba na gagamitin ay depende 

sa resulta ng pagsusuri sa lupa. Sa kawalan ng 

pagsusuri sa lupa, sundin ang mga sumusunod: 

 Para sa mga mababang lugar, sa tuwing 

magbubungkal ay ihalo ang mga nabulok na 

tuyong damo at halaman o organikong pataba 

sa lupa bago ito taniman.  Para sa mga lugar na 

highland, mag-apply ng 100 gramo ng organikong 

pataba at haluan ng 1 kutsara  ng 14-14-14 na 

pataba sa bawat butas bago magtanim. 

 Mag-side dress ng 1 kutsarang urea bawat tudling 

isang buwan matapos ang pagtatanim o kung 

ang mga halaman ay mayroon ng 1 metro ang 

haba. 

 Mag-apply ng 10 gramo ng potash (0-0-60) at 60 

gramo ng solophos (0-60-0) bawat halaman 

dalawang linggo pagkatapos ng unang side 

dressing. 

 Maaaring magdagdag ng urea o potash tuwing 

15-araw depende sa crop stand. 



Pagpapatubig 

Patubigan ang tanim  minsan sa isang linggo o 

diligan ng 1 litrong tubig ang bawat tanim tuwing 

makalipas ang isang araw. Magpatubig din 

pagkatapos magpataba. 

Mga Pinaghalawan 

http://e-extension.gov.ph/elearning/       |        www.pinoyrice.com 

Mga Larawan 

https://brownthumbmama.com/     |     https://www.vegetariantimes.com/  

steemit.com/philippines/   @aaronplando/kalabasa    

https://www.garden.eco/   |      https://sipindo.id/  

Uri ng Pataba Dami ng Pataba  
(kada ektarya) 

Panahon ng  
Pagpapataba 

Paraan  
ng Pagpapataba 

14-14-14 2-3 sako Sa pagtatanim Basal 

46-0-0 + 0-0-60 (1:1) 3 sako + 3 sako 14 na araw pagkatanim Side dress 

46-0-0 + 0-0-60 (1:1) 3 sako + 3 sako 28 araw pagkatanim Side dress 

46-0-0 + 0-0-60 (1:1) 3 sako + 3 sako 42 araw pagkatanim Side dress 

46-0-0 + 0-0-60 (1:1) 3 sako + 3 sako 56 na araw pagkatanim Side dress 

Pagdadamo 

Tanggalin ang mga damo  sa ika-7 hanggang 14 na 

araw pagkatapos tumubo ang tanim at kung 

kinakailangan.  

Pamamahala ng Peste 

Ang mga aphids at mga 28-spotted lady beetle ay ang 

pinaka-laganap na mga pesteng insekto sa kalabasa 

sa buong taon. Para sa mga sakit, ang pulbos na 

amag at mosaic virus ay ang pinakakaraniwan ngunit 

ang pinakamapanira ay ang mosaic virus.  

Panatilihing malinis ang taniman upang maiwasan 

ang mga pesteng insekto at mga sakit. 

Upang makontrol ang aphids, Maaaring mag-isprey 

ng pinaghalong 2 kutsarang dinurog ng siling 

maanghang at 1 kutsarang sabon sa isang gallon na 

tubig. 

Ang 28-spotted lady beetle naman ay maaaring 

makontrol sa pamamagitan ng pagkuha sa mga 

larvae o uod nito tuwing umaga. Maaari ring 

maglagay ng abo ng sinunog na kahoy sa dahon ng 

halaman.  

Aphids 28– spotted lady beetle Mosaic Virus 

Pagsusuklob 

Kung kakaunti ang pollinators, 

maaring kunin ang lalaking 

bulaklak at itaklob sa babaeng 

bulaklak mula 6:00 hanggang 

8:00 ng umaga upang dumami 

ang bunga.  

Pagsasaayos ng Sanga 

Ayusin ang sanga ng tanim para sa mas maayos na 

pagpapatubig, pag-isprey ng insecticide at 

pagsusuklob.  

Pag-aani 

Anihin ang bunga bago pa ito tuluyang mahinog o 

kung ang tangkay ay nagsimula nang matuyo. 

Mainam na pitasin ang bunga ng may kasamang 

kaunting tangkay upang hindi kaagad masira kung 

hindi pa agad gagamitin. 


